भारत सरकार
रेल मंत्रालय
राज्‍य सभा
06.03.2020 के
तारांकित प्रश्‍न सं. 166 का उत्‍तर
प्राइवेट रेलगाड़ियों की शुरुआत संबंधी विवरण
*166. श्री तिरुची शिवाः 
क्या रेल मंत्री यह बताने की कृपा करेंगे किः
(क) 
क्या रेलवे बजट 2020-21 में की गई घोषणा के अनुसार प्राइवेट रेलगाड़ियों की शुरुआत किए जाने की अनुमति देने का विचार रखता है;

(ख) 
यदि हां, तो यह रेलगाड़ियां किन-किन मार्गों पर चलेंगी;

(ग) 
कितनी यात्री रेलगाड़ियों और माल गाड़ियों को प्राइवेट रेलगाड़ियों के रूप में शुरू किए जाने का प्रस्ताव है; और
(घ) 
इन प्राइवेट रेलगाड़ियों के आरंभिक स्टेशन और गंतव्य स्टेशन सहित इन्हें शुरू किए जाने की संभावित तिथियों का ब्यौरा क्या है?
उत्‍तर
रेल और वाणिज्‍य एवं उद्योग मंत्री (श्री पीयूष गोयल)
(क) से (घ): एक विवरण सभा पटल पर रख दिया गया है।

*****

प्राइवेट रेलगाड़ियों की शुरूआत संबंधी विवरण के संबंध में दिनांक 06.03.2020 को राज्‍य सभा में श्री तिरुची शिवा के तारांकित प्रश्‍न सं.166 के भाग (क) से (घ) के उत्‍तर से संबंधित विवरण।
(क): भारतीय रेल चुनिंदा मार्गों पर यात्री गाड़ियों के परिचालन में सार्वजनिक-निजी साझेदारी (पीपीपी) के आधार पर निजी साझेदारों को अनुमति देने की योजना बना रही है। तथापि, गाड़ियों का परिचालन भारतीय रेल के कर्मीदल और गार्ड द्वारा किया जाएगा और संरक्षा प्रमाणन भी भारतीय रेल के पास ही होगा।
(ख) से (घ): नीति आयोग और भारतीय रेल की वेबसाइटों पर 100 से अधिक आरंभिक-गंतव्‍य जोड़ियों की एक निर्देशात्‍मक सूची मसौदा अर्हता अनुरोध और मसौदा रियायत करार सहित अपलोड की गई है ताकि निजी उद्यमियों द्वारा यात्री गाड़ी सेवाएं चलाने के संबंध में हितधारकों से टिप्‍पणियां ली जा सकें। एक सचिव समूह का गठन किया गया है, जिसकी अवधि एक वर्ष  होगी और जो अन्‍य बातों के साथ-साथ, भारतीय रेल नेटवर्क पर निजी ऑपरेटरों द्वारा गाड़ियों के परिचालन के लिए नियमों एवं शर्तों पर सलाह देगा। परियोजना की रूपरेखा और निजी ऑपरेटरों द्वारा गाड़ी सेवाएं शुरू करने की समय-सीमा को अंतिम रूप दिया जा रहा है।
जहां तक मालगाड़ियों का संबंध है, इसके लिए 2006 में अपनाई गई नीति के अंतर्गत लाइसेंसशुदा निजी कंटेनर ऑपरेटरों द्वारा कंटेनर गाड़ियां चलाई जा रही हैं।
*****
